
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 
ᐃᒪᐃᑕᐅᓂᐊᕐᓗᓂ 
 

ᖃᐅᔨᒪᔾᔪᑎᒃᓴᖅ:      ᖃᓄᖅᑑᖅᑕᐅᔪᒃᓴᖅ: X 
 
ᐱᔾᔪᑎ: ᐱᖁᔨᕗᖔᕈᑎ ᓴᖅᑭᑕᐅᖁᓪᓗᒍ ᐅᓄᕈᓐᓃᕐᓂᖏᓐᓄᑦ ᑐᒃᑑᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᑦ. 
 
ᑭᖑᓂᖓᓂᑦ 
 
• ᑐᒃᑑᔮᖅᑑᑉ ᑲᓇᖕᓇᖓᓂᑦ ᑐᒃᑐᐃᑦ ᓄᓇᑦᑎᐊᕐᒥᑦ ᐊᒪᓗ ᓄᓇᕗᒻᒥᑦ ᐊᖑᓇᓱᒃᑎᓄᑦ ᒪᖃᐃᑕᐅᖃᑦᑕᖅᑐᑦ. 

• ᑲᑎᓗᒃᑖᖅᖢᒋᑦ ᑐᒃᑐᑕᕆᔭᐅᖃᑦᑕᖅᑐᑦ ᑖᑉᑯᓇᙵᑦ ᓇᓚᐅᑖᖅᑕᐅᓚᐅᖅᑐᑦ 3,500 ᑐᒃᑐᐃᑦ 2009-2010-ᒥᑦ. 
ᐃᖕᒥᖕᓄᑦ ᐊᑐᕐᓂᐊᖅᑕᖏᓐᓄᑦ ᑐᒃᑐᑕᕆᔭᐅᖃᑦᑕᓚᐅᖅᑐᑦ ᓄᓇᕗᒻᒥ ᓇᓚᐅᑖᖅᑕᐅᓚᐅᖅᑐᑦ 
ᐊᑯᓐᓂᖏᓐᓃᓐᓂᖏᓐᓄᑦ 1000-ᓗ 1500-ᓗ ᐊᕐᕌᒍᑕᒫᑦ, ᑭᒡᒐᖅᑐᐃᓪᓗᓂᑦ 36% ᑕᒪᐃᓐᓄ 
ᐊᖑᓇᓱᒃᑕᐅᕙᒃᑐᒥᑦ. ᑖᑉᑯᓇᙵᑦ ᑐᒃᑐᓂᒃ ᓂᐅᕕᐊᒃᓴᐅᓂᕐᒧᑦ ᐅᕙᓘᓃᑦ ᑎᑭᑦᑕᖅᑐᓄᑦ 
ᑐᒃᑐᓯᐅᖅᑕᐅᓂᖃᙱᑦᑐᑦ ᓄᓇᕗᒻᒥᑦ. 

• ᔫᓂ 2014-ᒥᑦ ᖃᐅᔨᓴᖅᑕᐅᓚᐅᖅᑐᖅ ᓇᓗᓇᐃᖅᐳᖅ ᑐᒃᑑᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᑦ (ᐅᑭᐅᖅ 
ᐊᑕᐅᓯᖅ ᐅᖓᑖᓄᓪᓘᓐᓃᑦ) ᓄᕐᕆᐅᕐᕕᖕᒥᑦ ᐅᓄᕈᓐᓃᕆᐊᖅᐹᓪᓕᖅᓯᒪᔪᖅ 30%-ᐸᓗᖕᒥᑦ 2013 ᐊᒻᒪ 2014 
ᐊᑯᓐᓂᐊᓂᑦ. ᑖᓐᓇ ᖁᑦᑎᖕᓂᖅᓴᐅᕗᖅ ᓇᓚᐅᑦᑖᖅᑕᐅᓚᐅᖅᑐᒥᑦ ᐊᕐᕌᒍᑕᒫᖅ 
ᐅᓄᕈᓐᓃᕆᐊᕈᑕᐅᖃᑦᑕᕐᓂᐊᕋᓱᒋᔭᐅᔪᒥᒃ 16.4%-ᒥᑦ (CL= 7-29%) 2010 ᐊᒻᒪ 2013 ᖃᐅᔨᓴᕐᓂᐅᔪᒥᑦ. 
 

• ᑕᐃᑉᓱᒪᓂᒥᑦ, ᓄᕐᕆᐅᕐᕕᖕᓂᑦ ᖃᐅᔨᓴᐃᓃᑦ ᐊᑐᒐᒃᓴᐅᖃᑦᑕᓚᐅᖅᑐᑦ ᖃᑉᓯᐅᓂᖏᓐᓄᑦ ᓇᓃᑉᐸᓪᓕᐊᓂᖏᓐᓄᑦ 
ᐃᓗᐃᑑᓕᖓᑉᓗᑎᒃ ᖃᑉᓯᐅᓂᖏᓐᓂᒃ ᖃᐅᔨᓴᐃᓂᕐᓂᐅᖓᓂᑦ ᐊᒪᓗ ᓇᓃᑉᐸᓪᓕᐊᓂᕐᒧᑦ ᑎᖕᒥᓲᑯᑦ 
ᐊᔾᔨᓕᐅᕆᓂᒃᑯᑦ ᖃᐅᔨᓴᐃᓂᕐᓂᑦ ᐅᑭᐅᑦ ᐱᖓᓱᑕᒫᑦ. 

• ᑎᓯᐱᕆ 2014-ᒥᑦ, ᓄᓇᑦᑎᐊᑉ ᒐᕙᒪᒃᑯᖏᑦ ᐊᑐᓕᖅᑎᑦᑎᓚᐅᖅᑐᑦ ᒪᖃᐃᓐᓂᕐᒧᑦ ᑭᒡᓕᖃᖅᑎᑦᑎᓂᕐᒥᑦ 1800 
ᑐᒃᑐᓂᒃ 2014-2015 ᐅᑭᐅᖑᑎᓪᓗᒍ ᒪᖃᐃᑦᑐᖕᓇᕐᓂᕐᒥᒃ. 

• ᑐᒃᑑᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᑦ ᐅᓄᕈᓐᓃᖅᐸᓪᓕᐊᓂᖏᑦ ᓇᓗᓇᙱᓚᖅ ᑕᐃᒪᙵ 2000-ᒥᑦ, 
ᐅᓄᕈᓐᓃᖅᐊᓪᓕᐊᖏᓐᓇᖅᖢᓂᑦ 2010-ᒥᑦ 2015-ᒧ. ᑕᐃᓐᓇᐅᑎᓪᓗᒍᑦ, ᑐᒃᑐᖏᑦ ᐅᓄᕈᓐᓃᕆᐊᓚᐅᖅᑐᑦ 
123,000-ᒥᑦ 38,500-ᒧᑦ (2015).  

 
 

ᒫᓐᓇᐅᔪᖅ ᖃᓄᐃᓕᖓᓂᖓ 
• ᑐᒃᑑᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᑦ ᐅᓄᕈᓐᓃᕆᐊᕐᓂᖏᑦ ᐅᒃᐱᕆᔭᐅᕗᖅ ᑕᐃᒪᓐᓇ 

ᐊᑐᖅᑕᐅᖃᑦᑕᖅᑐᑐᖃᒃᑰᕋᓱᒋᔭᐅᓪᓗᓂᑦ.  ᖃᐅᔨᒪᔭᐅᙱᓚᖅ ᖃᓄᖅ ᑐᒃᑐᓐᓇᓱᖃᑦᑕᕐᓂᖅ ᐊᓯᖏᓪᓘᓐᓃᑦ 
ᐃᓄᖕᓂ ᖃᓄᐃᓕᐅᕈᑕᐅᔪᑦ ᓲᕐᓗ ᐅᔭᕋᒃᓯᐅᕐᓂᖅ ᐅᔭᕋᖕᓂᐊᕐᓂᕐᓗ ᐅᓄᕈᓐᓃᖅᐸᓪᓕᐊᔾᔪᑕᐅᖕᒪᖔᑦ. 

• ᐅᖃᖃᑎᒌᖏᓐᓇᖅᑐᑦ ᕿᓚᒻᒥᐅᔪᒃᑯᑦ ᐊᑯᓂᐅᔪᒃᑯᓪᓗ ᐊᐅᓚᑦᑎᔾᔪᑎᒃᓴᓂᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᑎᒥᐅᔪᑦ, 
ᑭᒃᑯᑐᐃᓐᓇᐃᑦ ᓄᓇᖃᖅᑳᖅᓯᒪᔪᓪᓗ ᒐᕙᒪᖏᑦ ᓄᓇᑦᓯᐊᕐᒥ, ᐊᒻᒪᓗ ᓄᓇᑦᓯᐊᖅ ᒐᕙᒪᖓ. 
 

• ᔫᓂ 2015-ᒥᑦ ᖃᖓᑕᓲᒃᑯᑦ ᐊᔾᔨᓕᐅᕆᖃᑦᑕᖅᖢᑎᒃ ᖃᐅᔨᓴᕐᓂᐅᔪᖅ ᓇᓗᓇᐃᕈᑕᐅᕗᖅ ᑐᒃᑐᖁᑎᖏᑦ 
ᐅᓄᖁᓐᓃᖅᐸᓪᓕᐊᓂᖏᓐᓂᑦ, ᓇᓚᐅᑦᑖᖅᖢᑎᒃ 38,592-ᓂᒃ ᑐᒃᑐᖃᕋᓱᒋᓐᓈᓪᓗᑎᒃ. ᑖᓐᓇ 

ᐅᓄᕈᓐᓃᕆᐊᑲᓪᓚᒃᐳᖅ 2013-ᒥᑦ ᓇᓚᐅᑦᑖᖅᑕᐅᓂᑯᒥᑦ 68,000 ᑐᒃᑐᐃᑦ ᑭᒡᒐᖅᑐᐃᓪᓗᓂᓗ 21%-ᒥᑦ 
ᐊᕐᕌᒍᑕᒫᖅ ᐅᓄᕈᓐᓃᕆᐊᖅᐸᖕᓂᖓᓂᑦ.  

 
• ᖃᐅᔨᓴᒃᑲᓐᓂᕈᑕᐅᔪᑦ ᓇᓗᓇᐃᕈᑕᐅᕗᑦ ᐅᓄᕈᓐᓃᖅᐸᓪᓕᐊᖏᓐᓇᕐᓂᖓᓂᑦ: ᐅᓄᙱᓐᓂᖅᓴᐅᕗᑦ ᐊᕐᓇᓪᓗᐃᑦ 

(0.7) ᓄᕐᕋᐃᓪᓗ ᖃᔅᓯᐅᑎᒋᓂᖏᑦ (0.2). 
 

• ᔫᓂ 2015-ᒥᑦ, ᓯᕗᓪᓕᕐᒥᑦ ᓇᓚᐅᑦᑖᖅᑕᐅᔪᖅ ᓄᕐᕆᐅᕋᓱᒋᔭᐅᓪᓗᑎᒃ 17,396-ᖏᑦ, 
ᐅᓄᙱᓐᓂᖅᓴᐅᑲᓪᓚᒃᖢᑎᒃ 2013-ᒥᑦ ᓇᓚᐅᑦᑖᖅᑕᐅᓂᑯᒥᑦ. 

• ᔮᓄᐊᕆ 14-15, 2015-ᒥᑦ, ᐊᕙᑎᓕᕆᔨᒃᑯᑦ ᐅᖃᖃᑎᖃᓚᐅᖅᑐᑦ ᖁᕐᓗᖅᑑᖅ ᐊᖑᓇᓱᒃᑐᓕᕆᔨᒃᑯᖏᓐᓂᑦ 
ᐋᖅᑮᔪᒪᓪᓗᑎᒃ ᖃᔅᓯᓂᒃ ᓂᕐᔪᑎᒍᓐᓇᕐᓂᐅᔪᒥᑦ. ᕿᓚᒻᒥᐅᔪᒃᑯᑦ, ᓄᑖᕐᒥᒡᓗ ᖃᐅᔨᓴᓚᐅᖅᑎᓪᓗᒋᓗ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᑭᓯᒋᐊᕈᑎᖏᑦ ᐊᑐᐃᓐᓇᐅᓕᕋᓱᐊᕐᓂᖏᓐᓂᑦ, ᖃᔅᓯᓂᒃ ᓂᕐᔪᑎᒍᓐᓇᕐᓂᕐᒥᑦ 
1000-ᓂᒃ ᑐᒃᑑᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᓐᓂᑦ ᐊᑐᓕᖁᔨᓚᐅᖅᑐᑦ. 

• ᒪᓕᒃᖢᒍᑦ “ᑐᒃᑐᓂᒃ ᐸᖅᑭᑦᑎᓂᖅ” ᐊᐅᓚᑦᑎᓂᕐᒧᑦ ᐸᕐᓇᐅᑎᖓ, ᐊᖏᖅᑕᐅᓯᒪᔪᖅ ᕿᑎᕐᒥᐅᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ, ACWM-ᖑᔪᖅ ᑎᓯᐱᕆ 18 2015-ᒥᑦ ᓇᓗᓇᐃᓚᐅᖅᑐᑦ ᑐᒃᑐᖏᑦ orange 
zone-ᒦᓐᓂᖏᓐᓂᑦ (ᐊᐅᐸᓗᒃᑐᖅ) ᒪᓕᒃᖢᒍᑦ 2015 ᖃᓄᖅ ᐅᓄᖅᑎᒋᓂᖏᓐᓂᑦ ᓇᓚᐅᑦᑖᕐᓂᖅ 
ᖃᓄᐃᑉᐸᓪᓕᐊᖕᒪᖔᓪᓗ ᓇᓗᓇᐃᕈᑏᑦ. ᒥᑭᓐᓂᖅᐹᖑᓕᖁᓪᓗᒍᑦ ᑐᒃᑐᖃᑦᑕᕐᓂᖕᒧᑦ ᐅᓗᕆᐊᓇᕐᓂᖓᑦ, 
ᑐᒃᑐᖃᖅᑕᕐᓂᕆᔭᐅᖁᔭᐅᕗᖅ ᐊᐅᐸᓗᒃᑐᒦᑦᑐᓂᑦ 2.5%-ᖓᓂᑦ. 38,500-ᓗᐊᕐᓂᑦ ᑐᒃᑐᖃᕈᓂᑦ, ᑖᓐᓇ 
ᑭᒡᒐᖅᑐᐃᕗᖅ ᑲᔪᓯᔪᓐᓇᖅᑐᒥᑦ ᑐᒃᑐᖃᑦᑕᕈᓐᓇᕐᓂᕐᒥᑦ 950-ᓂᒃ, ᑭᖑᓂᑦᑎᓐᓂᒃ ᐊᑐᖅᑕᐅᖃᑦᑕᕐᓂᑯ 
ᑐᒃᑐᖃᑦᑕᕈᓐᓇᖅᖢᑎᒃ (36%) 340-ᓂᒃ ᓄᓇᕗᒻᒧ.  

• ᖁᕐᓗᖅᑐᕐᒥᑦ ᐊᖑᓇᓱᒃᑐᓕᕆᔨᒃᑯᑦ ᐊᑐᓕᖅᑎᑦᑎᐊᓂᓚᐅᖅᑐᑦ ᐅᑯᓂᙵᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᒃ:  

o ᐋᕿᒃᓱᖅᑕᐅᔪᓂᒃ ᓄᓇᓕᖕᒥᑦ ᑐᒃᑐᓂᒃ ᒪᖃᐃᓐᓂᖅᑕᖃᙱᓪᓗᓂ 

o ᐊᖑᓇᓱᒃᑐᓕᕆᔨᒃᑯᑦ ᐃᑲᔪᖅᑐᐃᖏᑦᑐᑦ ᓂᐅᕕᐊᒃᓴᖃᕐᓂᕐᒥᒃ/ᓂᐅᕕᖅᑕᐅᑎᑦᑎᓂᕐᒧᑦ ᑐᒃᑐᓂᒃ ᐊᑐᕐᓗᒍ 
ᐃᓄᐃᑦ ᓂᕿᖏᓐᓂᒃ ᑐᓂᐅᖃᐅᑎᒋᓂᕐᒧᑦ ᑐᕌᖓᔪᖅ. 

o ᐊᖑᓇᓱᒃᑐᓕᕆᔨᒃᑯᑦ ᐃᑲᔪᖅᑐᐃᔪᑦ ᒪᖃᐃᓐᓂᖅ ᐊᓯᐊᓂᖔᖅ ᓂᕐᔪᑎᓂᒃ ᐱᖃᑦᑕᕐᓗᑎᒃ ᓲᕐᓗ ᐅᒥᖕᒪᖕᓂᒃ 

o ᑎᑭᑦᑕᖅᑐᓂᒃ ᑐᒃᑐᓯᐅᕐᓂᕐᒧᑦ ᐅᕙᓘᓃᑦ ᓂᐅᕕᐊᒃᓴᐅᓂᐊᕐᓂᕐᒧᑦ ᒪᖃᐃᓐᓂᖅᑕᖃᙱᓪᓗᓂ ᑐᒃᑑᔮᖅᑑᑉ 
ᑲᓇᖕᓇᖓᓂᑦ ᑐᒃᑐᖏᓐᓂᒃ ᓄᓇᕗᒻᒥᑦ 

o ᐊᖏᒡᓕᒋᐊᕐᓗᒍ ᐃᓕᓐᓂᐊᖅᑎᑦᑎᓂᖅ ᐊᒪᓗ ᐃᓄᓗᒃᑖᓂᒃ ᖃᐅᔨᒪᑎᑦᑎᓂᕐᒧᑦ ᑐᕌᖓᔪᓂᒃ 
ᐊᖑᓇᓱᒃᑐᓕᕆᔨᒃᑯᑦ ᐊᒪᓗ ᐊᕙᑎᓕᕆᔨᒃᑯᑦ 

• ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᓯᒪᓕᖅᑐᑦ ᐊᒪᓗ ᑲᔪᓯᑉᓗᑎᒃ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ ᐊᒪᓗ 
ᐊᐅᓚᑦᑎᖃᑕᐅᔪᓂᒃ (ᓄᓇᕗᑦ ᑐᙵᕕᒃᑯᑦ, ᐆᒪᔪᓕᕆᔨᐊᓛᒃᑯᑦ, ᕿᑎᕐᒥᐅᓂᑦ ᓂᕐᔪᓯᕆᔨᒃᑯᑦ) ᐊᒪᓗ 
ᓄᓇᑦᑎᐊᕐᒥᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᒃ ᐱᑕᖃᕆᐊᖃᖅᑐᓂᒃ ᐱᓕᕆᐊᕆᓂᕐᒧᑦ ᑐᒃᑑᔮᖅᑑᑉ 
ᑲᓇᖕᓇᖓᓂᑦ ᑐᒃᑐᐃᑦ ᐊᒥᓲᔪᖕᓃᖅᐸᓪᓕᐊᓂᖏᑦ. 

 
ᐅᖃᖃᑎᖃᕐᓂᖅ: 
• ᐊᐅᓚᑦᑎᖃᑕᐅᔪᓂᒃ ᐅᖃᖃᑎᖃᑦᑕᐅᑎᓃᑦ ᐊᒥᓲᔪᖕᓃᕐᓂᖏᓐᓄᑦ ᐊᒪᓗ ᐊᓯᐅᔨᑦᑕᐃᓕᒪᓂᕐᒧᑦ ᐃᓱᒫᓘᑏᑦ: 

o ᓯᑎᐱᕆ 9, 2014 – ᖁᕐᓗᖅᑐᕐᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᓂᖏᑦ  
o ᓯᑎᐱᕆ 22, 2014 – ᖁᕐᓗᖅᑐᕐᒥᐅᓂᒃ ᑐᑭᓯᐅᒪᑎᑦᑎᓂᖅ ᐊᒪᓗ ᐅᖃᖃᑎᖃᑦᑕᐅᑎᓃᑦ  
o ᐅᒃᑑᐱᕆ 9-10, 2014 – ᑲᑎᒪᓂᖅ 1, ᓄᓇᕗᒻᒥ ᒐᕙᒪᒃᑯᖏᑦ ᐊᒪᓗ ᑐᙵᕕᒃᑯᑦ ᐃᓚᐅᖃᑕᐅᓂᖏᑦ  
o ᐅᒃᑑᐱᕆ 15-18, 2014 – ᕿᑎᕐᒥᐅᓂᑦ ᓂᕐᔪᓯᕆᔨᒃᑯᑦ ᐊᕐᕌᒍᑕᒫᖅᓯᐅᑎ ᑲᑎᒪᓂᖓᑦ (AGM) 
o ᐅᒃᑑᐱᕆ 22-23, 2014 – ᑲᑎᒪᓂᖅ 2, ᓄᓇᕗᒻᒥ ᒐᕙᒪᒃᑯᖏᑦ ᐃᓚᐅᖃᑕᐅᓂᖏᑦ   
o ᐅᒃᑑᐱᕆ 31, 2014 – ᖁᕐᓗᖅᑐᕐᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᓂᖏᑦ  

 

 2 



• ᐅᖃᖃᑎᖃᑦᑕᐅᑎᓃᑦ ᖁᕐᓗᖅᑐᕐᒥᑦ ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᕐᓂᕐᒧᑦ ᐃᒪᓐᓈᖅᑑᑎᒥᒃ 
ᑐᒃᑐᒍᓐᓇᕐᓂᕐᒥᑦᒥᑦ 1000-ᓂᒃ ᕕᕗᐊᕆ 11, 2015-ᒥᐅᓚᐅᖅᑐᖅ.  ᐃᓕᑕᖅᓯᓯᒪᓂᖃᖅᖢᓂ 
ᐊᓯᐅᔨᑦᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ ᐊᒪᓗ ᒪᖃᐃᑕᐅᓂᖏᓐᓄᑦ ᑭᒡᓕᖃᕆᐊᖃᕐᓃᑦ, 
ᐊᖏᖃᑎᒌᖕᓂᖃᓚᐅᖏᑦᑐᖅ 1000-ᓂᒃ ᑭᒡᓕᓕᐅᖅᑕᐅᔪᒪᔪᒧᑦ. 
 

• ᒫᑦᓯ 2-6, 2015-ᒥᑦ ᑐᒃᑐᐃᑦ ᒥᒃᓵᓄᑦ ᐃᓕᓐᓂᐊᕐᓂᖃᓚᐅᖅᑐᖅ ᐱᓇᓱᐊᕈᓯᓗᒃᑖᒥᑦ ᐊᖑᓇᓱᒃᑐᓕᕆᔨᒃᑯᑦ 
ᐱᑎᑕᖓᓐᓂᑦ ᑕᑯᔭᒃᓴᐅᑎᑕᖃᖅᖢᓂ ᐊᕙᑎᓕᕆᔨᒃᑯᓐᓂᑦ ᖁᕐᓗᕐᑐᕐᒥᑦ ᐃᓕᓐᓂᐊᖅᑎᓐᓂᕐᒧᑦ ᓄᓇᓕᖕᒥᐅᑦ 
ᑐᒃᑑᔮᖅᑑᑉ ᑲᓇᖕᓇᖓᓂᑦ ᑐᒃᑐᐃᑦ ᐊᒥᓲᔪᖕᓃᖅᐸᓪᓕᐊᓂᖏᑦᑕ ᒥᒃᓵᓄᑦ. 

 
• ᔮᓄᐊᕆ 14-15, 2016-ᒥᑦ, ᒪᓕᒃᖢᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᑐᕈᓯᖓ, ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, 

ᕿᖓᐅᑦ ᐅᒥᖕᒪᑑᓪᓗ ᐊᖑᓇᓱᒃᑐᓕᕆᔨᒃᑯᖏᑦ, ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ 
ᑐᙵᕕᒃᑯᓪᓗ ᖃᐅᔨᑎᑕᐅᓚᐅᖅᑐᑦ ᐋᖅᑭᒋᐊᖅᓯᒪᔪᒥᑦ ᓄᓇᕗᑦ ᒐᕙᒪᐅᑉ ᐊᑐᖁᔭᖓᓂᑦ ᖃᔅᓯᓂᒃ 
ᑐᒃᑐᒍᓐᓇᕐᓂᕐᒥᑦ 340 ᑐᒃᑐᓂᑦ. 
 

• ᖃᓄᐃᑉᐸᓪᓕᐊᓂᖏᑦ ᑐᒃᑐᐃᑦ ᐊᖏᕈᑕᐅᓚᐅᕋᓗᐊᖅᑎᓪᓗᒍᑦ, ᐊᖏᕈᑕᐅᓚᐅᙱᑦᑐᖅ ᖃᔅᓯᓂᒃ ᑐᒃᑐᒍᓐᓇᕐᓂᖅ. 
  

• ᐅᓄᖅᓯᕙᓪᓕᐊᑦᑎᐊᖁᓪᓗᒋᑦ, ᐊᖑᓇᓱᒃᑐᓕᕆᔨᓕᒫᑦ ᐊᑐᓕᖁᔨᔪᐃᓐᓇᐅᓚᖅᑐᑦ ᐅᓄᖅᓯᒋᐊᖁᓪᓗᒍᑦ 
ᐊᖑᓇᓱᖕᓂᐅᕙᒃᑐᑦ ᑐᒃᑐᓐᓇᓱᐊᖅᐸᒃᑐᓂᑦ (ᐊᒪᕈᓪᓗᐊᑕᑦ) ᐸᐸᑕᐅᓗᑎᒡᓗ ᓄᕐᕆᐅᕐᕕᐅᕙᒃᑐᑦ. 
 

• ᔮᓄᐊᕆ 20, 2016-ᒥᑦ ᑐᒃᑑᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᑦ ᑲᑎᒪᑎᓪᓗᒋᑦ ᐊᕕᒃᑐᐃᓂᕐᒧᑦ, ᖁᕐᓗᖅᑑᖅ 
ᐊᖑᓇᓱᒃᑐᓕᕆᔨᒃᑯᖏᑦ ᐊᕕᒃᑐᐃᖁᔨᓚᐅᖅᑐᑦ 35%-ᖓᓂ 36%-ᖓᓂᐅᙱᖔᕐᓗᓂᑦ ᐊᔪᙱᖁᓪᓗᒍᑦ 2%-ᒥᑦ 
ᐊᖑᓇᓱᒍᓐᓇᕐᓂᖅ ᑕᒪᐃᓐᓄᑦ ᑕᓪᓕᒪᑦ ᓄᓇᓕᐅᔪᓄᑦ ᓄᓇᑦᓯᐊᕐᒥᑦ. 

 
ᐊᑐᓕᖁᔭᐅᔪᑦ 
• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑐᓕᖅᑎᑦᑎᓗᑎᒃ ᖃᔅᓯᓂᒃ ᓂᕐᔪᑎᒍᓐᓇᕐᓂᕐᒥᑦ 340 ᑐᒃᑐᓂᑦ 

ᑐᒃᑑᔮᖅᔮᖅᑑᑉ ᑲᓇᖕᓇᖓᑦᑕ ᑐᒃᑐᖁᑎᖏᓐᓂ. 

